
Globallashuv davrida bugungi dunyo yoshlari har bir mamlakatning, jamiyatning asosiy 
mexanizmlaridan biri boʻlib xizmat qilmoqda. Zero mamlakatimiz yoshlari ham har bir sohada 
tashabbuskorlik koʻrsatib, davlat va jamiyat ishlarida faol qatnashmoqdalar.Yoshlarning hayotdagi 
shaxsiy oʻrinlarini tanlashlari turli sohalarida taʼlim – tarbiya jarayonlari, katta avlodning tajribasini 
qayta koʻrib chiqish va oʻzida mujassam etish orqali amalga oshiriladi. Mazkur jarayonning asosiy 
ijtimoiy-psixologik boshqaruvchisi va koʻrsatkichlari ijtimoiy qadriyatlar hisoblanadi. Zero, 
qadriyatlarning inson hayotida oʻrni beqiyos hisoblanadi. Aynan shular yoshlarning aqliy va amaliy 
faoliyatini, ularga xos boʻlgan muammolar spetsifikasini, qiziqishlari va kutilgan natijalarini, oʻzini 
boshqarish va idora qilish xususiyatlarini belgilaydi. «Oʻgʻil-qizlarimizni mehnat bozorida talab 
yuqori boʻlgan zamonaviy kasb-hunarlarga oʻrgatish, ularda tadbirkorlik koʻnikmalari va 
mehnatsevarlik fazilatlarini shakllantirish hamda tashabbuslarini roʻyobga chiqarish, ish va uy-joy 
bilan taʼminlashga ustuvor ahamiyat qaratamiz. Bir soʻz bilan aytganda, bola tugʻilganidan boshlab, 
30 yoshgacha boʻlgan davrda uni har tomonlama qoʻllab-quvvatlaydigan, hayotda munosib oʻrin 
topishi uchun koʻmak beradigan, yaxlit va uzluksiz tizim yaratiladi»[1]. Darhaqiqat, yoshlarni xar 
tomonlama qoʻllab quvvatlagan xolda ularga juda koʻplab imkoniyatlar yaratib kelinmoqda. Har bir 
jamiyat oʻz yoshlarini ijtimoiy jihatdan faol boʻlishlarini va mamlakat taraqqiyotiga hissa 
qoʻshishlarini tabiiyki xohlaydi va ularga sharoitlar yaratib, samaradorlikka erishishni xohlaydi. 
Albatta mamlakatimizda ham bu borada jadal suʼratda ishlar amalga oshirilmoqda. 

Agar biz yoshlarga inson hayotining maʼlum bir davri sifatida nazar soladigan boʻlsak, aynan 
mazkur (16-32 yosh) davrda yoshlarda barqaror tizim, oʻzini-oʻzi anglashi, ijtimoiy mavqeyining 
shakllanishini kuzatish mumkin boʻladi. Jahonda yoshlarga jamiyat taraqqiyotini taʼminlovchi kuch, 
davlatning strategik resursi sifatida qaralib, ularga alohida katta eʼtibor qilinmoqda. Maʼlumotlarga 
koʻra, «Bugun 25 yoshgacha boʻlgan aholi soni 1 milliard 800 million boʻlib, dunyo aholisining 16% 
ini tashkil etmoqda» [2]. Yoshlar ongi katta miqdordagi turli xil axborotlarni qabul qilish va aks 
ettirish xususiyatiga ega. Mazkur jarayonlar tufayli yoshlarda tanqidiy fikrlash shakllanadi, ular turli 
jarayonlarga mustaqil baho berishga, oʻzining shaxsiy nuqtai nazarlarini asoslashga, oʻzgacha 
qarorlarga kelishga intiladilar. Ammo mazkur jarayonlar bolalikda shakllanib, ongida ildiz otgan va 
hamon saqlanib qolgan maʼlum stereotiplardan ham xoli emas. Nazarimizda, bunda faol 
yaratuvchilikka boʻlgan intilish amaliy faoliyat doirasidagi imkoniyatlarning cheklanganligi bilan 
toʻqnashadi. Yoshlar xarakteridagi qarama-qarshi xususiyat va tavsiflarning (konformizm va 
negativlik, eʼtirof etilgan umumiy meʼyorlarni qabul qilish va rad etish, keng muloqotga yoki 
butunlay yolgʻizlikka intilish) kelib chiqishi ham mazkur jarayon bilan bogʻliq [3]. Zero, yoshlarning 
sogʻlom dunyoqarashga ega boʻlishlari, ularning ijtimoiy hayot haqidagi sogʻlom fikrlarini yanada 
takomillashishiga sabab boʻluvchi asosiy omillardan biri bu taʼlim-tarbiya jarayonlari hisoblanadi. 

Yoshlarda qiziqish va ehtiyojlar shakllanishining murakkab va serqirra jarayonini toʻla 
tushunib olish uchun, eng avvalo, “ijtimoiylashuv” kategoriyasining mohiyati toʻgʻrisida aniq va toʻla 
tasavvurga ega boʻlish lozim. Gʻarb tadqiqotchilari oʻrtasida ijtimoiylashuvni individning tashqi 
ijtimoiy shart-sharoitga moslashuvi (adaptatsiyasi) deb tushunadilar. Ijtimoiylashuvni shunday 
maʼnoda tushunish shaxsning ijtimoiy hayot tarixiy tajribasini toʻgʻridan-toʻgʻri oʻzlashtirishi hamda 
uning maʼlum ijtimoiy muhitdagi hukmron qonun-qoidalarga, mavjud koʻrsatmalarga koʻr-koʻrona 
rioya qilishi lozimligini anglatadi. Boshqacha qilib aytganda, bunday taʼrifda  insonga passiv rol 
ajratiladi, uning faoliyati esa, avvalgi avlod  qoldirgan merosni oʻzlashtirish bilangina cheklanadi. 
“Ijtimoiylashuv” tushunchasini tahlil etishda inson faoliyatining individ rivojidagi muhim oʻrnini 
eʼtiborga olish zarur. Shu bilan birga, ijtimoiylashuv faqatgina shakllanayotgan shaxsning 
faolligigina boʻlib qolmasdan, ayni paytda, atrof-muhitning unga boʻlgan taʼsiri hamdir. Bu atamaga 
sotsiolog olimlardan E.Dyurkgeym, T.Parsonslar tomonidan turlicha yondashuvlar ilgari surilgan. 

Faollik kategoriyasi ijtimoiylashuvning mohiyatini tushunish imkonini beradi. Chunki faollik 
individning ijodiy mehnat faoliyati asosidagi shaxs bilan jamiyatning oʻzaro munosabat jarayoni 
boʻlib, uning natijasida inson ijtimoiylashuvining konkret-tarixiy shakliga erishiladi. 

Inson, shaxsning boyligi, faolligi, eng avvalo, mehnat faoliyati sohasida roʻyobga chiqadi. 
Mehnat sohasidagi faollik shaxs faolligining boshqa hamma shakllariga qaraganda belgilovchidir. Bu 
tasodifiy emas, chunki aynan shu sohada insonning olgan bilimi, orttirgan tajriba va malakasi amalda 

qoʻllaniladi, namoyon boʻladi. Bunda ijtimoiylashuv jarayonida insonning faol oʻrni, uning hayotiy 
holatlarga taʼsir etish qobiliyati nazarda tutiladi. Jamiyat va ijtimoiy moslashuv jarayonlarini 
tushunishning hozirgi talablariga ikkinchi yondashuv koʻproq mos tushadi, chunki zamonaviy fanda 
ijtimoiylashuv insonning madaniyatni oʻzlashtirish jarayonidagi rivojlanish va oʻzgarishi bilan 
aniqlanadi. 

Hozirda ijtimoiylashuv jarayoniga inson faoliyati nuqtai nazaridan yondashish harakatlari 
kuzatilmoqda. Yaʼni ijtimoiylashuv ikki tomonlama jarayon boʻlib, bir tomondan, individning 
ijtimoiy muhitga kirib borish yoʻli  bilan ijtimoiy tajribani oʻzlashtirishi va ikkinchi tomondan esa, 
uning ijtimoiy muhitga faol kirib borishi natijasida ijtimoiy aloqalarning yangi tizimini yaratishi 
boʻlib hisoblanadi[4]. 

Shunday qilib, ijtimoiylashuv jarayonida individ ijtimoiy tajribani oʻzlashtirishga va ularni 
oʻzining ichki maʼnaviy boyligiga aylantirishga qaratilgan hamda avvalgi avlod ijtimoiy tajribasini 
rivojlantirib, uni yuqori bosqichlarga koʻtarishga qaratilgan faol  harakatga jalb etiladi. 

Ijtimoiylashuvning maʼlum yoʻnalishga ega boʻlgan shakli jamiyat manfaati va maqsadlariga 
mos keladigan shaxsni shakllantirishga qaratilgan, insonga taʼsir etuvchi maxsus ishlab chiqilgan 
vositalar tizimidir. Bu tizim ijtimoiy ong, ijtimoiy munosabatlar va manfaatlar yigʻindisi, umuman 
ijtimoiy muhit bilan uzviy bogʻliq holda ishlab chiqiladi va u tomonidan tavsiya etilgan uslublar 
mavjud ijtimoiy institutlar tomonidan jamiyat ijtimoiy tuzilishini, odamlarning turmush tarzlarini, 
hayotiy shart-sharoitlarini, ularning ijtimoiy tajribalarini, bilim va madaniyat darajasini, ruhiyatini, 
taʼlim-tarbiya xususiyatlarini hisobga olgan holda amalga oshiriladi. 

Yoshlar ongining beqaror va ziddiyatli xarakteri ularning xulqiga va faoliyatiga, albatta, taʼsir 
etadi. Buning bir necha sabablari bor, nazarimizda. 

Birinchidan, hozirgi kunda yoshlar ijtimoiylashuvi jarayoni ancha murakkablashdi, shuning 
uchun ham ularning ijtimoiy balogʻatga etish omillari ancha oʻzgargan. Mazkur omillar nafaqat 
yoshlarning mustaqil mehnat qilishlari, balki  taʼlim olishlarini tugatish, kasbga ega boʻlish, 
kattalardan moddiy jihatdan butunlay mustaqil boʻlish kabilar bilan tavsiflanadi. Turli ijtimoiy 
guruhlar doirasida mazkur omillar turlicha namoyon boʻladi,  shuning uchun ham yoshlar ularga 
turlicha amal qiladilar, yaʼni biron bir masalaga yoshlar oʻta jiddiy yondashishlari mumkin boʻlsa-da, 
boshqa bir masalani hal qilishda yosh bolalarga oʻxshab fikrlaydilar. 

Ikkinchidan, yoshlarning ijtimoiy balogʻatga yetishuvi bir qator mustaqil omillar (oila, 
maktab, jamoa, ommaviy axborot vositalari, yoshlar tashkilotlari va boshqa guruhlar) taʼsiri ostida 
amalga oshiriladi. Mazkur ijtimoiy mexanizmlarning har biri yoshlar tarbiyasini amalga oshirishda 
turli xil vazifalarni bajaradi va ularga oʻzgacha taʼsir etadi. 

Ijtimoiy balogʻat obyektiv reallikni anglash, oʻzining asosiy ijtimoiy va psixologik 
xususiyatlarini ifoda etish hamda amaliyotda tatbiq etishning umumiyligini bildiradi. Ijtimoiy 
balogʻatga etishda insonning oʻz ichki imkoniyatlariga boʻlgan shaxsiy munosabati ham muhim oʻrin 
tutadi. Aynan shunday paytda, yoshlarda oʻzini va oʻzgalarni baholash, shaxsiy qarashlar va nuqtai 
nazarlarga ega boʻlish istaklari shakllanadi. Shuning uchun ham tarbiyada mazkur jihatlarni hamisha 
yodda tutish va inobatga olish lozim. Nazarimizda, biz yoshlar tarbiyasi bilan shugʻullanganimizda 
asosiy eʼtiborni ularning kasbiy tayyorgarligini oʻstirishga, maʼnaviy baquvvatligini shakllantirishga, 
qonunlarga rioya qilishlikka daʼvat etishga qaratamiz. Aslida esa tarbiyaning eng muhim vazifasi, 
yoshlarni hozirgi kunning muammolari haqida mustaqil fikrlashga undashdan, yangi ijtimoiy-
iqtisodiy tuzumda shaxsiy faoliyatni tashkil qilishni rejalashtirishdan, mazkur jarayonlarni 
umuminsoniy qadriyatlar bilan uygʻun holda amalga oshirishdan iborat boʻlishi lozim. 

Abstract:  The article describes the ecosystem of the city of Samarkand, its facilities, the 

of the concept of the eternal city and reveals its essence. The role of the "Eternal City" complex as a 
social reality in the urban ecosystem is analyzed in terms of its coverage in foreign and local sources. 

Key words: city ecosystem, ecological function, integrated approach, prevention, control, 
protection. 

Аннотация: В статье описывается экосистема города Самарканда, его объекты, 

комплекс «Вечный город», роль комплекса в городской экосистеме, также подчеркивается 
возникновение понятия вечного города и раскрывается его сущность. Анализируется роль 
комплекса «Вечный город» как социальной реальности в городской экосистеме по его 
освещению в зарубежных и местных источниках. 

Ключевые слова: экосистема города, экологическая функция, комплексный подход, 
профилактика, контроль, охрана. 

  
The city of Samarkand is an ancient city and has a unique urban ecosystem since ancient times. 

Perhaps that is why this city, reflecting the centuries, was in the center of attention of many scientists 
of the world among the "eternal cities". In fact, not all cities receive the status of "eternal city". 
Initially, the Roman poet Albius Tybull applied the concept of the "eternal city" to Rome in his second 
elegy [1]. 

